
         Xarici mənşəli Hellov 3155 F1 

hibridlərinin F2-F3 nəsillərinə məxsus 

bitkilərindən fərdi seçmə üsulu ilə 

alınmışdır. Sonradan daha yuxarı nəsillərə 

məxsus bitkillərdən fərdi və qrup seçmə 

üsullarından istifadə etməklə əldə 

edilmişdir. 

Zəfər sortunun digər rayonlaşmış 

yerli və  introduksiya mənşəli sortlardan 

əsas üstünlüyü məhsuldarlığının və 

meyvələrinin yüksək bərklik 

göstəricilərinə malik olmasındadıır. 

Meyvələri universal təyinatlı olub, 

məhsulun az itki ilə uzaq məsafəyə 

daşınması üçün olduqca əlverişlidir. 

 

 

 

 

 

 

 

 

 

 

Kolu adi, determinant tipli,orta 

yarpaqlanan və yığcamdır. Əsas gövdənin 

hündürlüyü  53,2-65,0 sm-dir. Yarpağı adi, 

orta irilikdə (23,0-32,7 sm) olub, rəngi açıq 

yaşıldır. Çiçək salxımları sadə və aralıq 

tipdə (12,0-19,4 sm) olub, strukturu-orta 

sıxlıqdadır. 

Bitki üzərində ilk salxımlar 6-7 

yarpaqdan sonra, növbəti salxımlar isə 0-1, 

bəzən də 1-2 yarpaq qaydası ilə yerləşir. 

Salxımda meyvələrin sayı 4-7 

ədəddir. Meyvə saplağı dirçəksiz olub, j1 

genlidir. Meyvələrin forması uzunsov-

ovaldır (indeks 1,3-1,4). Təzə yetişmiş 

meyvələrin bərklik göştəriciləri yüksəkdir. 

Belə ki, onların deşilməyə qarşı 

davamlılığı-150-170 q/mm2, əzilməyə 

davamlılığı-5,5-6,6kq, dinamik təsirlərə 

davamlılığı isə -0,11-0,14 kq m-dir.  

Təzə yetişmiş meyvələr tarla 

şəraitində öz əmtəəlik xüsusiyyətlərini 14-

17 gün müddətində saxlayır. 

Meyvədə toxum yuvalarının sayı 2-

3 ədəd olub, onlar düzgün quruluşlu və az 

toxumludurlar. 

Əmtəəlik meyvələrin orta kütləsi 

65-98,0 q həddindədir. 

 

 

 

 

 

 

 

 

 

 

 

 

Meyvələrdə quru maddənin 

miqdarı-7,2-7,4%, şəkər-2,7-3,0%, ümumi 

turşuluq-0,30-0,36%, C vitamininin 

miqdarı isə 18,7-24,1 mq% həddində 

dəyişir. 

Sort orta yetişəndir, kütləvi çıxışdan 

ilk meyvələrin yetişməsinə qədər 112-116 

gün keçir. 

 



          

 

 

 

 

 

 

 

 

 

 

 

 

 

 

Sortun Abşeron bölgəsində 

məhsuldarlığı N110 P80 K100 kq t.e.m. hesabı 

ilə gübrə dozalarında hər hektardan 487,7-

513,0 sentner, Lənkəran-Astara 

bölgələrində isə N120 P120 K90 kq t.e.m. 

hesabı dozalarında isə 581,4-612,6 

sentnerdir. Əkində üzvi gübrə bütünlüklə, 

fosforun 60%-i, kaliumun isə 30%-i əsas 

şum altına verilir. Mineral gübrələrin qalan 

hissəsinin isə vegetasiya dövründə üç 

mərhələdə verilməsi, bitkilərin normal 

böyüməsi və inkişafı, eləcə də 

məhsuldarlığın yüksəlməsi üçün vacib 

hesab edilir. Ölkə üzrə sortun orta 

məhsuldarlığı 48,6-54,3 t/ha təşkil edir.

  

 

 

 

 

 

 

 

 

 

 

 

Sort fuzarioz soluxması xəstəliyinə 

qarşı davamlıdır. 

Məhsulu uzaq məsafəyə (4,0-5,0 

min km) daşınmaya və konservləşdirməyə 

çox yararlıdır. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


